
Гаилә бәйгесендә катнашучы 

Яңа Шашы авылыннан Гыйниятуллиннар:
1. Гыйниятуллин Фәнис – “СХПК Таң” хуҗлыгында шофер.
2. Гыйниятуллина Зөлфия – Яңа Шашы мәдәният йорты директоры.
3. Гыйниятуллин Фәнүс – КГАВМ 5 курс студенты.
4. Гыйниятуллина Динә - Яңа Шашы урта мәктәбенең 11 сыйныф укучысы.

Сәламләү.

1. Без, без, без идек...

Сотовыйдан сөйләшеп Зөлфия чыга:

-Алло, әтисе, син инде тизрәк кайтырга тырыш яме. Әйе, әйе туры Чембулатка.

-Улым Фәнүс сеңлең Динә синең беләнме? Сез әзердер инде? Ярар, ярар. Әтиегез туры Чембулат клубына кайта. Хәзер миндә килеп җитәм. Шунда очрашырбыз. Зөлфия чыгып китә.
Фәнүс белән Динә җырлап керәләр:  Җыр: “Абый-сеңел”.
Абый: Сеңлем тугач

            Ничек шатланганым

            Бүгенгедәй әле исемдә.
Сеңел: Синең кебек булсам иде, диеп
            Теләгәнем истә минем дә.

Кушымта: 2 тапкыр

Сеңел: Егетләрнең синдәйләрен эзлим.

Абый:  Кызлар күзлим – сиңа охшатып.

Бергә:  Булсын иде сөйгән ярымада

            Сиңа ышангандай ышанып.

Абый: Сеңлем бар диеп шатланам мин
Бергә: Әледә син бар диеп куанам

            Булгандада язмыш киртәләре

            Җиңәрбез дип бергә ышанам.

Кушымта: 2 тапкыр

Абый: Җил-яңгырлар сиңа тидермәмен

            Давыллардан сине саклармын.

Сеңел: Куанычың булып яшәрмен мин

            Синең ышанычны аклармын.

Кушымта: 2 тапкыр

Барыбыз да бергә чыгып басабыз.

Фәнис: Безнең исем:

Бергә: “Без,без, без идек...”

Фәнис: Безнең девиз:

Бергә: “Бер алманы 4кә бүләек.”

Фәнис: Безнең җыр:

Зөлфия: Аерылмагыз, кайрылмагыз.

                         Су буенда ялгыз аккош

                         Кайрылган канатлары

                         Канатларны каера ул

                         Аерылу газаплары.

Кушымта:

Аерылмагыз, аерылмагыз

Булса да сәбәпләре.

Канатларны каера ул

Аерылу газаплары.
2.Сорау-җавап уены.
 Сорау болай башлана: Бәхетле гаиләдә хатын, ир, балалар ни хакында уйлый?

Безнең җавап: Бәхетле гаиләдә хатын - акчалар тумбочка тартмасыннан алына дип, ир - ризык холодильникта пешә дип, балалар – үзләрен кәбестә арасыннан табылган дип уйлыйлар. 
3. Чиләгенә күрә капкачы.

Гаиләдәге төрле күңелле вакыйгалар.
-Әнисе, мин кайттым

-Сәгать ничә, сәгатеңә кара?! Кайдан кайттың шунда кит!

Ир кесәсеннән телефон чыгара:

-Бөтенесе тәртиптә Гали, мине җибәрделәр.

***
Хатыны: Кадерлем, миңа бик матур сүз әйт әле!

Ире: Куян.

Хатыны: И-и и  бик аз ич.

Ире: Алайса беркөтү куян.
***

Хатыны: И, шул Мәрьямнәргә бер дә барасы килми.
Ире: Ә беләсеңме, без килми калуга алар куаначак кына.

Хатыны: Әйе шул барырга кирәк булыр.

***
Ир хатынына: Хатын! Никтер кырыну пәкесе кырмый.

Хатын: Гаҗәп, әле син эштән кайтканчы гына линолеумны шундый яхшы кисте.
***

Хатын: Эчтеңме?

Ир: Юк,эчмәдем.

Хатын: Эчкәнсең бит!

Ир: Юк дим, эчмәдем!

Хатын: Аягыңда чак басып торасың. Эчтеңме?

Ир: Юк.

Хатын: Алайса ГИБРАЛТАР дип әйт!

Ир: Эчтем.

***

Ир: Сөеклем, син бик аз ашый башладың әле.
Хатын: Син минем симез сыерга охшавымны телисеңмени? Ул вакытта мин коточкыч булачакмын бит.

Ир: Аша,  әйдә аша. Арык сыер да бер дә матур түгел.

Фәнүс, Динә шаян бию башкаралар.

Фәнис-Зөлфия башкаруында җыр: “Чиләгенә күрә капкачы”.
Зөлфия: Ни әйтсәм дә шуны тыңлыйсың,
               Нәкъ минемчә җаным, уйлыйсың.

Фәнис: Багалмам, дип сөеп, иркәләп,
             Яратып ла мине туймыйсың.

Зөлфия: Телдән килгән, эштән дә килгән

               Төймә генә кулдан төймисең.
 Фәнис: Мин җырласам син бит биисең
              Көе матур түгел димисең.

Кушымта: 

Чиләгенә күрә капкачы, капкачы.

Син сайрасаң,  мин ул тыңлаучың, тыңлаучың.
Син бит миңа дөнья тоткасы, тоткасы.

Ябылмасын бәхет капкасы.
Зөлфия: Минем өчен сайрар сандугач,

               Миңа рәхәт янда син булгач. 
Фәнис: Төннәрем дә нурлы айга тиң,

             Тормышымның бөтен җае син.

Кушымта: 2 тапкыр

Зөлфия: Ни әйтсәмдә шуны тыңлыйсың

               Нәкъ минемчә җаным уйлыйсың.

Фәнис: Багалмам дип сөеп, иркәләп,
             Яратып ла мине туймыйсың.

 Кушымта: 2 тапкыр

4. “Әти-әни өйдә юк чакта”.
Динә белән Зөлфия монологы.

Зөлфия: Әйдә, Динә капка төбендә утырып торабыз. Алайса, малай, өйгә керерлек түгел.

Динә: Ник, нәрсә булды?

Зөлфия: Әй, нәрсә булсын инде. Әнә әти белән әни газетадагы хәбәрне укыганнар. Сугышта үлгән бабайларга өч миллион акча чыга димә шунда.

Динә: Кит аннан. Шуннан, шуннан.

Зөлфия: Шуннан шул. Әнинең әтисе сугышта үлгән. Әни әйтә, ну шул акчаны ала алсам 3 көндә яшәмим синең белән ди. Әй , малай, 3 миллион бик күптер инде ул имә.
Динә: Ие, минемдә тотып карыйсы килә шул кадәрле акчаны. Синеке  ярый икән әле. Менә миндә ул проблема.

Зөлфия: Йә-йә сөйлә.

Динә: Татар теленнән “Әти-әни өйдә юк чакта” дигән инша язарга биргәннәр иде. Менә шул, апай “2”ле куйган. Иртәгә әти-әниең килсен дип тә җибәрде.
Зөлфия: Әйбәтләп язмаган идең мени?

Динә: Әй, мин аның эчтәлеген дә укып тормаган идем шул. Әби язып биргән иде. Үзләренең заманындагы аулак өйне язган. Әти-әниләре кунакка киткәч була торган. Менә шул, әби чама хисен югалтып мич башында егетләр белән йоклаганында язып аткан.  Әби әйтә: әтиең белән әниеңә әйтә күрмә, ди. Әйтмәсәң мороженоега акча бирәм ди.
Зөлфия: Ой, малай синеке хәтәррәк икән шул. Әй ул укытучыларныда аңлап булмый. Миңа “Бүре” дигән иншадан 3ле куйган. Рәшиттән күчергәнсең ди. Икегезнеке нәкъ бер төсле ди. Соң без бит күршеләр, бер үк бүре турында язган идек. Ярар, малай, озаклап утырып булмас. Ни булса шул булыр, керик өйгә. 

Йомгаклау: Гыйниятуллина Динә башкаруында җыр: “Әй, тузганак”.
